
Shri Deshika Ashtakam

શ્રીદેશિકાષ્ટકમ્

શ્રીગણેશાય નમઃ । શ્રી ગુરુભ્યો નમઃ ।
વિશ્વદર્પણદૃશ્યતાસમતામુપાદિશદાદરાત્
વિશ્વવન્દિતપાદપઙ્કજતત્ત્વબોધનિદાનવિત્ ।
વિશ્વદેશિકરાજરાણ્મમ માનસે પરિવર્તતાં
તં ગુરું કૃતહન્તૃતાઘનિવૃત્તયે સ્મરતાસ્તિકાઃ ॥ ૧॥

યોહિભટ્ટમુખેનનાશિતબૌદ્ધવૃન્દજગત્ સુરૈ-
રર્થિતોઽવતતાર   વૈદિકતત્ત્વબોધવિવૃદ્ધયે ।
લીલયાઽખિલવેદશાસ્ત્રવિદાદિમાશ્રમચર્યયા

દીનપોષણમાતૃતોષણ વિસ્મિતાખિલપાવનઃ ॥ ૨॥
સાધુબોધિતમાતૃસમ્મતિયોગસેવિતયોગિરાટ્
નર્મદાઝરનિગ્રહગ્રહદેશિકાનુમતો ગુરુઃ ।
ગાઙ્ગરોધસિ  સંવસન્મુનિમણ્ડલૈઃ પરિશીલયન્
સૂત્રવેદશિરસ્સુગીતસનત્સુજાતસહસ્રકમ્ ॥ ૩॥

ભાષ્યભૂષિતમાગતાબ્જપદાદિનેયમબોધયત્
વ્યાસતોષણવાદઘોરણિરીશદત્તવરેડ્યરાટ્ ।
ભટ્ટપાદનિદેશમણ્ડનમિશ્રવાદવિશારદો

ભારતીમપિ સઞ્જયન્નમરૂર્ગ્જયન્ નૃહરિં  સ્તુવન્ ॥ ૪॥
શિષ્યમણ્ડનખણ્ડિતાખિલવાદિવાદવિજૃમ્ભણો
મૂકમાતૃમુખાલયાટનહસ્તધાત્રિનિષેવિતઃ ।
ઋશ્યશ‍ૃઙ્ગપુરે  વસન્નુરુ શારદાલયમાતનોત્
પદ્મપાદહતાર્થિતોત્તમગાત્રભૈરવપૂજનઃ   ॥ ૫॥

તોટકાર્ચિતપાદમર્દિતપદ્મગર્વસુજાહ્નવી    -
દર્શિતાબ્જપદાગમોદ્ધૃતભેદબુદ્ધિવિનેયરાટ્   ।

શ્રીદેશિકાષ્ટકમ્

માતૃસદ્ગતિસાદરઃ કૃતશાપદાયજનઃ શ્રમાત્
તીર્થયાત્રસરોજપાદસુકેરળેન્દ્રમનઃક્લમમ્ ॥ ૬॥

સારગીર્ભિરપાસ્ય   વીક્ષિતશિષ્યકોટિકૃતિક્રમઃ
સેતુકાઞ્ચિપુરાદિસેવનશાક્તખણ્ડનદક્ષધીઃ ।
અશ્વિબોધિતપદ્મધિક્કૃતદુષ્પ્રયોગનિપીડનો
મોદમાનનતાઙ્ઘ્રિદેશિકગૌડપાદનુમોદિતઃ  ॥ ૭॥

પદ્મદત્તકરાવલમ્બનમારુરોહ સ સર્વવિ-
ત્પીઠમુત્તરદક્ષિણો બહુવાદિશારદયાઽઽદૃતઃ ।
ઉષ્ણનદ્યવગાહર્ષિતશિષ્યપૂજિતપદ્મભૂ   -
નન્દિસેવિતસોમમૂર્તિરુપાયયૌ   રજતાગમમ્ ॥ ૮॥

દેશિકાષ્ટકમષ્ટસિદ્ધિદમષ્ટમૂર્તિકૃતક્રમં 
કષ્ટનાશનમિષ્ટદાયકમષ્ટદિક્ષુ સુકીર્તિદમ્   ।
દેશિકાય નમોઽસ્તુ તે મૃતબાલજીવદયાભુવે
કારણાય નમોઽસ્તુ તે પરિપૂરણાય નમોઽસ્તુ તે ॥
ઇતિ કૃષ્ણરાજપુરમ્ શ્રીશઙ્કરદીક્ષિતૈઃ પ્રણીતં

શ્રીદેશિકાષ્ટકં સમ્પૂર્ણમ્ ।

